HEGEMONI INTELEKTUAL DAN
KEKUASAAN DALAM NOVEL-NOVEL
POLITIK MALAYSIA-INDONESIA 2010-2015

Dr. Azman Ismail
Abdul Rahim Abdullah

Abstrak

Hubungan antara novel atau karya sastera secara umum, pengarang,
dan masyarakat dengan sistem kekuasaan adalah terlalu rapat dan
saling berkaitan. Novel menjadi medium kepada para pengarang untuk
mengetengahkan  suara-suara = masyarakat  subaltern  yang
terdiskriminasi, terpinggir atau dinafikan hak-hak mereka. Pada masa
yang sama, novel-novel terpaksa berhadapan dengan sistem kekuasaan
yang hegemonik, bertujuan mempertahankan kedudukan mereka
sebagai pemimpin terhadap kelas-kelas sosial yang diperintah. Sebagai
medium perebutan hegemoni, novel digunakan sebagai wacana
intelektual dan hegemoni tandingan terhadap sistem kekuasaan dan
ideologi masyarakat politik dengan pembinaan imej-imej metaforikal
melalui pembinaan struktur naratif dalam novel-novel mereka. Konflik
secara ideologi antara kedua-dua kelas sosial ini secara langsung
meletakkan novel oleh pengarang-pengarang Malaysia-Indonesia
dalam tempoh 2010-2015 merupakan satu gerakan hegemoni
jurnalistik iaitu bagaimana karya fiksyen ini berfungsi sebagai the
representational media atau media kreatif yang bertanggungjawab
mengembangkan ideologi kelas-kelas subaltern yang diwakili oleh
pengarang-pengarang dari Malaysia dan Indonesia. Novel-novel ini
berfungsi sebagai pengantara kepada suara-suara kelas masyarakat
awam untuk menuntut hak-hak, perhatian dan keinginan-keinginan
kolektif mereka terhadap sistem kekuasaan.

Abstract

The relationship between the novel and literature in general, authors,
society and the political system is too close and intertwined. The novel
became a medium for the authors to highlight the voices of subalten
communities that are discriminated, marginalized or deprived of their
rights. At the same time, novels had to deal with the hegemonic of polit-
ical system, which aiming to maintain their position as leaders of the
social classes of the governed. As the struggle for hegemony medium,
the novels are used as a counter hegemonic discourse and intellectual of
the political system with the construction of metaphorical images
through the construction of the narrative structure in the novels them-
selves. The intellectual conflict between the two social classes is
directly put on the novel by the authors from Malaysia-Indonesia
during 2010-2015 is a journalistic hegemony movement that hegemony
became the representational media or media creative to expand the
ideology of subaltern classes represented by authors from Malaysia and
Indonesia. These novels function as a mediator to the voices of civil
society class to assert its rights, concerns and desires of their collective
to the political system.

Hubungan antara karya-karya sastera, para pengarang, dan masyarakat,
dengan sistem politik merupakan satu kaitan yang tidak dapat
dipisahkan  berdasarkan fungsi, persaingan dan keperluan
masing-masing. Politik atau sistem kekuasaan dapat diertikan sebagai
tindakan atau kegiatan yang dibina untuk mendapatkan dan
melaksanakan  kekuasaan oleh kelompok atasan tertentu dalam
sesebuah negara atau organisasi. Secara ideologi, kedudukan ini
bermakna keyakinan yang menjadi landasan kepada kelompok atau
negara untuk melakukan satu tindakan penguasaan ke atas kelompok
lain hingga wujud satu sistem yang disepakati secara kolektif. (Seodiro
Satoto dan Zainuddin Fananie, 2000: iv-v). Namun, kesepakatan
tersebut akan berlaku keretakan atau pepecahan apabila wujud
persaingan dan perbezaan ideologi yang akan mendorong kemunculan
hegemoni tandingan (counter hegemony) oleh kelas yang diperintah
atau masyarakat awam (civil society) terhadap masyarakat politik
(political society). .

Pemikir Marxis Itali, Antonio Gramsci mentakrifkan
pertembungan kepentingan ini sebagai perebutan hegemoni antara
masyarakat politik dan masyarakat awam yang terdiri daripada kelas
marginal dan subaltern. Kedua-dua kelas ini merujuk kepada kelas
bawah dalam sesebuah sistem pentadbiran yang terhegemoni dan
dikuasai secara ideologi, pandangan dunia (world view) dan moral oleh
sistem kuasaan sesebuah negara. (Azman Ismail dan Abdul Halim Ali,
2014: 2-3). Mereka dikuasai tanpa disedari oleh masyarakat politik
melalui institusi-institusi pendidikan, keagamaan, sosioekonomi,
soiobudaya dan sebagainya. Antara lain, misalnya para pelajar
diserapkan sistem pendidikan yang dibina oleh kerajaan, hingga
mereka tidak disedari bentuk-bentuk penguasaan kelas turut diserapkan
di dalam sistem tersebut.

Seseorang pengarang sastera difahami oleh Gramsci sebagai
golongan intelektual yang mempunyai kemampuan memikul hegemoni
tandingan dengan menjadikan karya-karya mereka sebagai the
representational media atau media kreatif yang bertanggungjawab
mengembangkan ideologi kelas-kelas marginal dan subaltern yang
diwakili oleh pengarang-pengarang. Ia bermakna, novel dan




karya-karya sastera memiliki fungsi sama seperti media-media
konvensional (akhbar dan majalah) sebagai medium pelaporan. Ini
kerana, novel turut memuatkan maklumat-maklumat atau fakta
berkaitan dengan sesuatu tetapi melalui pendekatan fiksyen.
Pembacaan sesebuah novel membolehkan, wujudnya komunikasi
antara pengarang (penyampai maklumat) dan pembaca (penerima
maklumat). Secara langsung, novel turut berfungsi seperti akhbar dan
majalah. (Misran Rokimin, 2006: 70-71).

Gramsci membahagikan golongan intelektual ini kepada
intelektual organik dan intelektual tradisional. Kelompok pertama ini
merupakan intelektual aktif yang boleh berada bersama masyarakat
awam tetapl pada masa yang sama mungkin cenderung menyokong
masyarakat politik kerana mempunyai kepentingan-kepentingan
tertentu. Kumpulan kedua dikategorikan sebagai intelektual tradisional
yang tidak memiliki sebarang kepentingan terhadap kedua-dua kelas
(masyarakat awam dan masyarakat politik). Gramsci mentakrifkan
intelektual tradisional sebagai kelompok autonomi, serta menjauhkan
diri daripada kehidupan masyarakat. Mereka hanya mengamati serta
mempelajari kehidupan masyarakat secara eksternmal dan seringkali
bersifat konservatif (anti terhadap perubahan).

Kelompok intelektual tradisional juga dapat difahami sebagai
kumpulan intelektual yang tidak terpisah daripada kelas borjuis, kerana
berasal daripada kelas yang sama dan secara tradisional merupakan
profesion yang dibayar untuk kepentingan kelas tersebut.
Kegiatan-kegiatan kelompok intelektual ini adalah mengembangkan
ideologi yang bertujuan memperkukuhkan penguasaan negara dan
kelompok borjuis terhadap rakyat melalui persetujuan yang disebut
sebagai hegemoni. (Azman Ismail, 2014: 41-42, Antonio Gramsci,
1971: 20).

Muncul pengarang-pengarang muda dan mapan dari kedua-dua
negara ini mewakili suara-suara marginal dan subaltern untuk
memperkatakan isu-isu tersebut dengan meletakkan novel-novel
mereka sebagai media kreatif yang melapor, mengulas dan mengkritik
masyarakat politik. Dalam tempoh lima tahun ini, muncul pengarang
Indonesia, seperti Tere Liye, Leila S. Chudori, Okky Madasari, Ekq
Kurniawan, Agus Dwi Hananto, Ahmad Tohari dan Pipiet Senja. Di
Malaysia muncul pengarang-pengarang seperti Abdul Razak Adam,



Malim Ghozali PK, Saharudin Ali, Norzailina Nordin yang turut
memperkatakan isu-isu tersebut.

Sejajar dengan konsep hegemoni jurnalistik yang meletakkan
karya sastera khususnya novel sebagai medium untuk menyampaikan
suara-suara marginal dan subaltern, para pengarang ini berjaya
membina tahap intelektual dan pandangan-pandangan masyarakat
awam terhadap masyarakat politik (sistem kekuasaan) yang ada di
negara masing-masing. Ini bererti novel-novel ini membuka ruang
kepada kewujudan kesedaran palsu (false conciousness) terhadap
kelompok yang hegemoni yang bertujuan membina hegemoni baharu
dalam erti kata meraih hak, dan kedudukan yang terpinggir oleh
hegemoni masyarakat politik di negara masing-masing.

Hegemoni Jurnalistikidan'Novel Sebagai Media Kreatif

Novel merupakan produk institusi sosial yang menggunakan
bahasa sebagai medium. Secara teoritikal, sesebuah novel merupakan
tindakbalas dan sekaligus mempersembahkan model sistem kehidupan
sesebuah masyarakat (secondry modelling system) (Lotman, 1977:
21-22). Ia bermakna, novel akan mengetengahkan pelbagai aspek
tentang kehidupan serta persoalan-persoalan masyarakat yang ditulis
menurut pandangan pengarang dalam wacana hegemoni jurnalistik.

Namun, kebanyakan istilah hegemoni dalam kalangan ahli
akademik dan aktivis mengambil sudut pandangan yang sedikit lebih
luas daripada itu dengan menyertakan lebih banyak institusi dalam
pelakasanaan hegemoni yang setidak-tidaknya menyertakan juga

ketenteraan dan sistem politik. (Mac Dougall, 1972: 6-9, Laughey,
2007: 28)

Institusi-institusi sosial tersebut justeru menjadi premis yang
cenderung eksklusif kepada kelas penguasa, dan jaringan kawalan
sosialnya terhadap kelas subaltern. Dengan itu, hegemoni sering kali
digunakan untuk menggambarkan cara kelas-kelas kapitalis menguasai
fikiran kelas marginal dan subaltern dan menerapkan dominasinya.
Selain itu, Gramsci tidak hanya menggunakan istilah hegemoni untuk

menggambarkan  aktiviti dan tindakan-tindakan  pengukuhan
kedudukan kelas penguasa, beliau juga menggunakannya untuk
mendeskripsikan pengaruh yang diketengahkan oleh
kekuatan-kekuatan progresif yang ada dalam masyarakat.

Hubungan ini dapat memperlihatkan bagaimana kelas dominan
dan elit-elit borjuis meraih kekuasaan untuk memimpin, bagaimana
mereka memperluas kekuasaan dan mempertahankan status quo
sebagai kelas yang memegang hegemoni. (Joll, 1977: 21-24). Melalui
hegemoni, kelas dominan ini menguasai faktor-faktor pengeluaran dan
kelas yang menjalankan kekuasaan terhadap kelas-kelas di bawahnya
dengan cara kekerasan dan pemujukan.

“Dominant groups in society. Including fundamentally
but not exclusively the ruling class, maintain thier
dominance by securing the ‘spontaneous consent’ of
subordinate group, including the working class,
through the negotiated construction of a political and
ideological consensus which incoprates both dominant
and dominated group...the practice of capitalist class or
its representing to gain state power and maintain it later
(Joll, 1977: 81).

Dalam pembentukan hegemoni, sesebuah kelas sosial
dikatakan berjaya menguasai kelas sosial lain (kelas subaltern) apabila
mereka mampu mempengaruhi kelas lain untuk menerima nilai-nilai,
budaya dan ideologi yang dibawa dalam bentuk persetujuan yang
hegemonik. Kelas atau kelompok dominan ini secara dasarnya tidak
memaksakan ideologi mereka terhadap kelas marginal. Sebaliknya
cenderung kepada suatu usaha untuk membawa pandangan dunia
(world view) mereka supaya kelompok-kelompok sosial yang dikuasai
mereka menerima, percaya dan meniru idea, cara berfikir serta gaya

hidup yang diamalkan.

Pada masa yang sama, kelas marginal secara bertahap
diserapkan dengan idea-idea pilitik, ideologi dan intelektual kelas
dominan tersebut. Dengan demikian, pengakuan kekuasaan kelas
secara relatif tidak melibatkan suatu revolusi sebagaimana idea-idea
revolusioner Marx dan Engels yang digariskan dalam Communist
Manifesto (1845) dan German Ideology (1845) kerana seluruh idea,



budaya, nilai, moral dan politik dalam wacana hegemoni telah serapkan
secara sukarela. (Lukacs, 1971: 46-50).

Bagaimanapun persetujuan antara kedua-dua kelas sosial
tersebut tidak bersifat statik, sebaliknya akan sentiasa bertembung
akibat daripada peranan-peranan yang dimainkan kelompok intelektual
(organik dan tradisional) yang mewakili kepentingan kelas yang
didominasi. (Bocock, 1986: 26-29). Berbeza dengan konsep dilektika
Marx, pemikiran hegemoni Gramsci mengarah kepada satu analisis
terhadap gerakan kelompok yang dominan serta kekuatan-kekuatan
progresif dalam hubungannya yang tidak semata-mata berdasarkan
kepemilikan modal, sebaliknya berdasarkan kepada ideologi dan
bentuk-bentuk persetujuan melalui sistem pendidikan, kebudayaan dan
sebagainya. intelektual organik iaitu pengarang berfungsi sebagai
pengerakan dimensi-dimensi ini demi kepentingan marginal dan
subaltern.

Bagi Gramsci, pembentukan hegemoni terjadi melalui
perkembangan yang interaktif, bukannya dominatif sebagaimana yang
dikemukakan oleh Marx. Dalam Das Capital, misalnya Max
menekankan bahawa syarat utama pembentukan kediktatoran
proletarian (masyarakat tanpa kelas dan revolusi ekonomi) adalah
ekonomi; bahawa kekuatan material mesti dikembangkan sehingga
masyarakat mampu memecahkan masalah-masalah sosial yang paling
asas iaitu keadilan dan kesamarataan.

Sebaliknya, Gramsci menggerakkan dimensi kepimpinan
moral, ideologi dan intelektual sebagai dunia gagasan dan kebudayaan
superstruktur kelompoknya dalam usaha mengukuhkan hegemoni
ketika berhadapan dengan kelas dominan. Dalam hal ini, kelompok
intelektual organik iaitu pengarang berfungsi sebagai pengerakan
dimensi-dimensi ini demi kepentingan marginal dan subaltern.

Hegemoni jurnalistik pula merupakan kerangka konseptual
yang dibina berdasarkan adaptasi terhadap prinsip-prinsip teori
komunikasi iaitu Teori Jarum Hipodermik (Hiperdemic Needle Theory)
dan prinsip gerakan hegemoni tandingan Gramsci. Andaian kepada
pemahaman ini ialah novel-novel oleh semua pengarang adalah media
!(Ieatif yang berfungsi menyampaikan maklumat untuk menggerakkan
ideologi dan pandangan bersama (common sense) kelas marginal dan



subaltern seperti media konvensional lain. Ini bermakna dalam
perspektif hegemoni jurnalistik, sesebuah novel merupakan medium
gerakan perang ksedaran atau hegemoni tandingan yang disampaikan
oleh pengarang mewakili kelas-kelas sosial tersebut.

Secara umumnya, hegemoni jurnalistik dibina berdasarkan
dapatan bahawa teks-teks sastera akan berfungsi sebagai medium
kesedaran dengan andaian bahawa setiap persoalan dan isu yang
dikemukakan oleh seseorang pengarang memiliki  fungsi
mempengaruhi kesedaran pembaca. (Evinaro Ardianto, dkk: 2004: 19).
Berdasarkan andaian ini,sebagai media kreatif, novel-novel merupakan
paparan gerakan ideologi dan intelektual kelas marginal yang dibentuk.
Pembinaan kerangka konseptual hegemoni jurnalistik itu sendiri adalah
berasaskan fungsi novel sebagai media kreatif dan prinsi-prinsip
hegemoni tandingan yang dikemukakan oleh Gramsci.

Andaian kerangka konseptual ini adalah, novel sebagai media
kreatif = menggerakkan pembentukan hegemoni baharu melalui
pendekatan elemen jurnalistik yang menyampaikan
maklumat-maklumat tentang elemen ideologi, intelektual, pandangan
dunia, kesedaran mental, kesedaran kelas sosial dan bentuk-bentuk
diskriminasi ekonomi, kebudayaan serta sosiopolitik. Dalam konteks
ini, novel-novel oleh pengarang Malaysia dan Indonesia dalam kajian
ini dikenal pasti merupakan gerakan-gerakan mental untuk membina
pandangan-pandangan kesedaran khalayak. Antara lain, isu-isu
peminggiran kelas marginal dan subaltern, kegagalan negara menjalan
fungsinya sebagai penaung kepada rakyat, kebobrokan pemimpin,
isu-isu sosioekonomi dan lain-lain.

Peranan hegemoni jurnalistik iaitu penggunaan media
(jurnalistik dan kewartawanan) untuk meruntuhkan hegemoni
kekuasaan tersebut untuk membawa kelas marginal keluar daripada
dominasi dan kesedaran palsu atau dengan kata lain suatu kesepakatan
dan persetujuan yang ‘terpaksa’ kerana mereka berada dalam
kedudukan yang lemah akibat dominasi elit-elit kekuasaan.

Kesedaran palsu ini ini akan mendorong kelompok intelektual
organik sesebuah kelas sosial memainkan peranan kesedaran kelas
tentang penindasan oleh kelas elit-elit birokrasi akan mewujudkan
hegemoni tandingan yang bertujuan meruntuhkan hegemoni yang sedia



ada. Setiap intelektual organik mempunyai pendekatan tersendiri untuk
mewujudkan hegemoni tandingan.

Secara umumnya, konseptual hegemoni jurnalistik dibina
bertujuan menilai kembali dan melihat beberapa kelemahan Teori
Hegemoni Gramsci. Asas kepada pandangan ini adalah, teori
hegemoni yang dikemukakan oleh Gramsci tidak dapat menjawab
peranan, proses dan kedudukan sastera Melayu-Indonesia yang sama
sekali berbeza dengan sosiobudaya yang menjadi latar kelahiran karya
sastera Barat.

Kerangka konseptual ini menekankan kedudukan sesebuah
teks sastera harus berpaksikan kepada tiga unsur iaitu ideologi dan
intelektual pengarang, peranan teks itu sendiri sebagai sumber
maklumat, dan pembaca sebagai penerima maklumat pasif yang
disampaikan oleh seseorang pengarang melalui karya-karya mereka.
(Misran Rokimin, 2006: 71).

Fungsi sesebuah teks sastera sama ada novel, cerpen, naskhah
drama atau puisi dalam konteks ini adalah sebagai jarum hipodermik
yang bertanggungjawab menyuntik maklumat-maklumat kepada
pembaca untuk mewujudkan rangsangan psikologi serta kesedaran.
Pengarang pula berfungsi sebagai komunikator, pembawa mesej,
wartawan atau jurnalis yang menyebarkan maklumat-maklumat yang
berkaitan dengan gerakan-gerakan ideologi dan intelektual yang
diperlukan oleh pembacanya.

Kesan daripada pembacaan terhadap teks-teks sastera tersebut
akan mewujudkan perang kesedaran (war of awareness) iaitu satu
keadaan perubahan mental untuk keluar daripada kesedaran palsu dan
nuansa pemikiran awam yang dicipta oleh elit-elit kekuasaan.
Kesedaran yang lebih luas dan menyeluruh akan mengarah kepada
gerakan ideologi dan intelektual untuk mewujudkan hegemoni baharu

yang mewakili kepentingan-kepentingan kelas marginal dan subaltern.
(Azman Ismail, 2014: 186-187).

Hubungan antara teks sastera, dan pengarang dengan pembaca
serta matlamat mencapai perang kesedaran dalam hegemoni jurnalistik
dapat diperjelaskan dengan perincian bahawa sesebuah karya sastera
merupakan transformasi sosial. Pengarang pula merupakan medium






